
GOUVÈNÈ CUOMO MAKE OUVÈTI SEZON KANAL 2015 LAN AK 100YÈM 
ANIVÈSÈ WATERFORD FLIGHT OF LOCKS  

 
Gouvènè Andrew M. Cuomo jodi a te anonse ouvèti 191yèm sezon youn dèyè lòt 
sistèm Kanal Eta New York la, ansanm ak san lane Waterford Flight of Locks la, ki te 
louvri gen 100 lane jou pou jou nan dat 15 me 1915.  
 
Yo te òganize yon fèt nan Waterford jodi a pou rekonèt reyalizasyon san lane ekliz yo, 
yon mèvèy konstriksyon ki tabli baz pou reyalizasyon pi devan New York State Barge 
Canal la, sistèm Kanal jounen jodi a, nan lane 1918. Vòl la, ki te ranplase 16 ekliz yo ki 
te nesesè okòmansman pou leve bato soti nan Rivyè Hudson pou monte nan nivo 
Rivyè Mohawk anwo Cohoes Falls yo, te ede tou nan mete Kanal Erie ak Upstate New 
York nan yon nouvo syèk prosperite ekonomik ak pwogrè. Ak yon chanjman elevasyon 
170 pye, Waterford Flight reprezante pòt levan ki pi wo nan nenpòt seri ekliz ki konekte 
youn ak lòt nan tout longè li – 1.5 mayl sèlman – epi reprezante de fwa pòt levan total 
85 pye Kanal Panama. 
 
“Kanal Erie la se yon pati selèb nan bèl istwa Eta New York, epi Waterford Flight of 
Locks se vreman yon mèvèy konstriksyon,” te deklare Gouvènè Cuomo. 
“Administrasyon an eseye onore pase kanal la epi garanti li rete yon motè ekonomik 
enpòtan ak nouvo envestisman, tankou amelyorasyon ki fè l pi rezistan nan move tan 
ak kreyasyon wout pou rezidan ak vizitè ka pase bon moman. M ankouraje tout 
Nouyòkè pou yo wè ak je yo sa k fè Kanal Erie a espesyal konsa pou eta sa.” 
 
Prezidan Konsèy New York State Thruway Authority Joanne M. Mahoney te di konsa, 
“Se ak anpil emosyon n ap selebre ouvèti sezon kanal 2015 lan nan Waterford ane sa. 
Sistèm New York State Canal la, yo te onore ak rekoni lotre jou la sou toulede Rejis 
Istwa Peyi a ak Eta a, kontinye ap atire plizyè milyon vizitè ki soti New York ak pi lwen. 
Kanal la te epi kontinye rete yon eleman ki asosye ak siksè ekonomik ak lwazi Eta New 
York.”  
 
Direktè Egzekitif Enterimè New York State Thruway a Robert Megna te di konsa, 
“Sistèm New York State Canal la te jwe yon gwo wòl nan ekri listwa eta nou an epi 
jounen jodi a li gen plizyè milya dola kòm rezilta ekonomik antanke yon wout komèsyal 
ak yon avantaj pou detant Nouyòkè. Mwen vle pran okazyon sa pou remèsye pèsonèl 
Kanal la atravè eta a kap travay ak anpil pasyon ak angajman pou asire fonksyonman 

swa youn nan wout dlo navigasyon pi senbolik Lamerik.”  
 
Direktè New York State Canal Corporation Brian U. Stratoon te di konsa, “Waterford 
Flight of Locks se yon egzanp enpresyonan ak dirab mèvèy konstriksyon ki reprezante 
nan Kanal orijinal la ak de agrandisman li yo. Wout dlo navigasyon selèb sa kite yon 
enpresyon koupe souf sou Empire State la ki rete jis jounen jodi a, kap pwodi plis pase 
$6.3 milya dola nan aktivite ekonomik ansanm ak $380 milyon dola nan depans touris 
chak ane. Nou pa ka tann pou yon lòt bèl sezon navigasyon epi nou aplodi anpwaye 
nou yo pou efò vanyan yo nan kenbe mayifik wout dlo navigasyon sa nan bon eta konsa 
pou bonè tout vizitè nou yo ki soti Eta New York ak pi lwen.’’ 
 
Sistèm Canal la gen ladann Kanal Erie, Champlain, Oswego ak Cayuga-Seneca. 

